
  Unité Pastorala Val Badia: preparaziuns al Bato 201 6 

 

Ince eniann vegnel tigní, sön iniziativa dl’Uniun Eres Catoliches, 
tl’Unité Pastorala Val Badia dis de preparaziun al Bato. Enviês é 
düc i geniturs co á n picio/na picera da bacé, pers co aspeta, toc 
y totes. Deboriada gnarál aprofondí l’emportanza dal Sacramont, 
presenté le ritus y splighé i simboi dal Bato. Chisc é i termins, ch’i 
recordarun ciamó damproia: 

data paîsc post orar prenotaziuns 

16.01. San Martin Salf di Stödafüch 15:00 - 17:00 ℡ 0474 523274 

12.03. Badia Ciasa Runcher 15:00 - 17:00 ℡ 0471 849372 

13.05. La Pli Ciasa dles Uniuns 15:00 - 17:00 ℡ 0474 523274 

16.07. Corvara Salf de Calonia 15:00 - 17:00 ℡ 0471 849372 

17.09. La Val Salf Manifestaziuns 15:00 - 17:00 ℡ 0474 523274 

12.11. San Ciascian Salf de Calonia 15:00 - 17:00 ℡ 0471 849372 

� Cöstes y d’atres enformaziuns: www.unitepastorala.org 

 Vita de ploania y de paisc 

� Festa da Nadé: la Joneza  met da jí en domegna ai 3 de iener  na festa da 
Nadé por la jont atompada : ales 14:00 santa messa te dlijia y dedô aorela 
cörta y sté en compagnia pa val’ da mangé y da bere te Ćiasa dles Uniuns; 
Düc é bel enviés, ince i familiars co acompagneia é benodüs. 

� Teater La Pli : l’Uniun dal Teater tin söa sontada generala en domegna 
ai 3 de iener  ales 19:30 sö dla Granciasa. Düc i interessés é bel enviés! 

• Batadù : le Consei  de formaziun  eniveia düc der bel da tó pert al batadú 
en domegna ai 10 de iener , ales 14:00 jö Sotrù. 

� enformaziuns y termins 

Udienza dla defensuria zivica  Dr. Gabriele Morandell o de söa vize Dr.Verena 
Crazzolara, en vendres ai 8 de iener dales 14:30 ales 16:00, a San Martin te Ciasa 
de Comun. Info: ℡ 0471 301155, email: Verena.Crazzolara@volksanwaltschaft.bz.it 

Döt le bun a:  Albert Vinzenz Pedevilla, Bornech * 05.01.1933 
Maria Rubatscher * 08.01.1932 
Imelda Olivotto, Ciadura * 09.01.1935 

 y a düc chi co á santennom y complesc i agn cöst’edema 

Impressum : Ploania d’La Pli; redaziun Franz Rigo y Edith Willeit  
Comunicaziuns  cina al dedemesaledema  sera a Franz Rigo: ℡ 0474 500978 o � ploania@gmx.net 
Download  plata : www.unitepastorala.org o ince www.comun.mareo.bz.it 

 

 
Plata dla Ploania 
La Pli de Mareo 
Santa Maria dal Bun Consei 
 

 Ploan: Signor Heinrich Perathoner  Calogna Al Plan: 0474 501006 
E-mail: ploania@gmx.net  Radio de Ploania:   93,00 MhZ www.unitepastorala.org 

Ann C 03.01.2016 - Secunda domegna do Nadé n. 6  

Parora co fej comunité 

� Sir 24, 1–4.8–12 |  Ef 1, 3–6.15–18 |  Jan 1, 1–18 
 Dal Vangelo do San Jan:  
1Tal pröm êl la Parora, y la Parora ea pa Idio, y la Parora ea Idio. 2Tal pröm êra 
pa Idio. 3Döt é deventé tres la Parora, y zonza la Parora ne n’él deventé nia de ci 
co é deventé. 4Te era êl la vita, y la vita ea la löm dla jont. 5Y la löm lomina tla 
scürité, y la scürité ne l’á nia tuta sö. […] 9La derta löm, co ilomineia vigne 
chescian, é gnüda tal monn. 10El ea tal monn, y le monn é deventé tres el, mo le 
monn ne l’á nia conesciü. 11Al é gnü te söa proprieté, mo i sü ne l’á nia tut sö. 
12Mo a düc chi co l’á tut sö, ti ál dé la potesté de gní fis de Dio, a düc chi co crei 
te so ennom, 13chi co nia dal sanch, nia dala orenté dla cern, nia dala orenté dal 
el, mo da Idio é nasciüs. 14Y la Parora é gnüda cern y á abité danter nos, y nos 
án odü söa gloria, la gloria dal Fi su dal Pere, plen de grazia y de verité. 

I ponsun do 

Les parores deida costruí y renforzé la comunité 
danter les porsones. Ince Dio fej comunité con nos 
con se scinché söa Parora: so Fi co é la “Parora”.  
Tres cösta parora gnüda cern baia Chelbeldio con 
nos da amich y se cherda a fá pert de söa familia. 
I rospognun a cösta cherdada con l’ascuté sö 
cösta Parora y con l’oraziun. 
 

I periun 

Dio onipotent, tres Gejú aste tö baié con nos y 
s’as fat tü fis. Dásse na oredla daverta a töa 
Parora y la forza da laoré aladô. 
Por Crist, nosc Signur. 
Wilhelm Egger “Sonntagsbibel”  

� Letöres dla festa dal Bato de Gejú: 
 Is 40, 1–5.9–11 |  Titus 2, 11–14; 3, 4–7 |  Lc 3, 15–16,21–22 



 

Edema liturgica dai 03.01. ai 10.01.2016 

DOM 03. Secunda domegna do Nadé  Sant’Ennom de Gejú, Genofefa, Adela 

08:30 gran messa  por döta la ploania 
y devoziun a Santa Maria                 oferta por i debojügns dla ploania  

� 14:00 s.m.  por la jont atompada 
10 y 18 s.m. a Al Plan 

Lön 04. Angela da Foligno, Angelica, Roger, Marius 

� 08:00 s.m.  en onú de Santa Maria dal Bun Consei 
al ven mené fora i Trei Resc  

Ded 05. Milia, Emiliana, Emilie, Gerlach, Didaco, Roger 

07:30 
 

� 

s.m.  de ringraziamont de na familia 
s.m.  por + Maria Ellecosta ved. Erardi, Longega 
benedisciun dal’ega, dal sé y dal ancionsc  

Dem 06. GRAN FESTA DE SANTABOGNA, Manifestaziun dal  Signur  
Casper, Marciun, Baldessé, Pia, Gertrud 

08:30 gran messa ćiantada solena por döta la ploania 
♫ Ignaz Reimann, “Pastoralmesse in C” 

14:00 espi da festa  y benedisciun 
10 y 18 s.m. a Al Plan 

Jöb 07. Valentin da Maran, Raimund da Peňafort, Rainhold, Marie Therese Haze 

19:30 s.m.  por + Heinrich Daporta, Longega/Graz 
s.m.  por + Anna Mühlmann ved. Ploner, Framacia 

Ven 08. Severin, Erhard, Gudula, Heinrich 

� al ven porté la Santa Comuniun ai amarés 
Sab 09. Iulian, Eberhard, Adrian 

18:00 s.m. prefestia a Al Plan 
19:30 s.m. prefestia  por +tes Irma y Linda Erlacher, Cargá 

s.m. por + Berto Ellecosta, Longega 

DOM 10. FESTA DAL BATO DE GEJÚ Gregor da Nyssa, Wilhelm, Paulin 

08:30 gran messa  por la ploania 
                                                         oferta por i debojügns dla ploania   

10 y 18 s.m. a Al Plan 
 

ampola: por i tomés y pordüs te vera 
 

ministronc: � da doman y domegna: Noemi Erlacher y Alessia Costabiei 
� da sera y domegna: Veronika Konrater y Romina Kosta 

 

i recordun: Erlacher Irma, Balsan + 05.01.2015 
Anton Erardi, Stuttgart + 08.01.2006 

GRAN FESTA DE SANTABOGNA 
�  Is 60, 1–6  |  Ef 3, 2–3a.5–6  |  Mt 2, 1–12 

Dal Vangelo do San Mateo 
1Do che Gejú ea nasciü al tomp tal re Eródes a Bétlehem tla Iudea, él gnü a Ierúsalem 
scienziés dal orient 2y damanâ: Olâ é pa le re pormó nasciü dai iüdes? I án odü jenn 
sö söa stera y i sun gnüs a l’adoré. 3Canche le re Eródes â aldí cösc, s’ál spordü y con 
el döta Ierúsalem. 4Al á lascé cherdé adöm düc i gragn prei y i stüdiés dla scritöra y á 
enresciü do pa d’ei, olach’al dea nasce le Messia. 5Ai ti á respognü: A Bétlehem tla 
Iudea; deache ensciö stal scrit pa le profet: 6Tö, Bétlehem, tera de Iuda, te n’es 
dessogü nia la mendra ciüté danter les maiûs ciütés de Iuda; deache fora de té gnaral 
n prinz, co sará famei de mio popul Ísrael. 7Dedô á Eródes cherdé i scienziés 
adascusc da d’el y s’á lascé cunté avisa, canche la stera ea comparida. 8Spo i ál orcé 
a Bétlehem y ti á dit: Jide y enrescide avisa do le möt; y canch’i l’eis ciafé, lascémal 
alessei, por ch’i váis ince iu a l’adoré. 9Do cöstes parores dal re, ésai piés ia. Y la stera, 
ch’ai â odü jenn sö, ti jea danfora cina söle post olach’al ea le möt; danló éra stada 
chita. 10Canch’ai â odü la stera, ái albü na gran ligreza. 11Ai é jüs ete tla ciasa y á odü 
le möt y Maria, söa oma; danló s’ái enslené jö y l’á adoré. Spo ái tut fora sü tesurs y ti 
á ofrí por scincunda or, encionsc y mira.12Mo deach’al ti é gnü racomané tal som, de 
ne jí nia plü da Eródes, ésai jüs por en n’ater tru a ciasa te so paisc. 

Oraziun de benedisciun 

El, co é nasciü desco önn de nos por nes salvé, 
al t’acompagneies söle tru de töa redenziun. 

Al te delibreies dal’imaginaziun 
de n Dio co te casćieia 
y te lasces sontí desco le Dio dal amur. 
Al te delibreies dala tema da vire 
y dala tema dala mort. 

Ensciö sides con te le Salvatur, 
co s’enteresseia de nosta vita 
y nes sta dlungia: 
le bun Pere, Gejú, le Fi y le Spirit Sant.  
Amen 

Das Beispiel der Könige 

Die Krone vom Kopf … 

runter vom Thron … 

hinaus in die Weite … 

der Sehnsucht folgen … 

im Kleinen  
die Erfüllung entdecken …  

sich selbst verschenken …  

anbeten … 

heimkehren …  

Zeugnis ablegen.  

 
 
 
 
 
 
 
 
 
 

[…] Dove nasce Dio, nasce la speranza: Lui porta la speranza. Dove nasce 
Dio, nasce la pace. E dove nasce la pace, non c’è più posto per l’odio e per 
la guerra. […] 
Dove nasce Dio, nasce la speranza; e dove nasce la speranza, le persone 
ritrovano la dignità. […] 
Dove nasce Dio, fiorisce la misericordia. Essa è il dono più prezioso che Dio 
ci fa, particolarmente in questo anno giubilare, in cui siamo chiamati a 
scoprire la tenerezza che il nostro Padre celeste ha nei confronti di 
ciascuno di noi. […]                                                    Papa Francesco, 25.12.2015 


